
21 мая 2019 года4 Падзеі. Факты. Людзі

Педагагічны дэбют Педагагічны дэбют 

Каманды ўсіх абласцей, Мін-
ска і Рэспубліканскага цэн-
тра інавацыйнай і тэхнічнай 

творчасці ўключалі юных спарт-
сменаў, якія ўжо прайшлі адбо-
рачныя спаборніцтвы і паказалі 
хуткасць і манеўранасць сваіх ма-
дэлей. 

За тры дні заездаў удзельнікі 
прадэманстравалі ўменне фі-
гурнага кіравання мадэлямі кла-
са РЦБ (задача — як мага хут-
чэй праехаць складаны маршрут 
і збіць як мага менш расстаўле-
ных на ім фішак), майстэрства 
кіравання шасэйнымі і безда-
рожнымі мадэлямі. Спецыяль-
ныя трасы для заездаў падрых-
тавалі ў Рэспубліканскім цэнтры 

інавацыйнай і тэхнічнай творчас-
ці. 

Як жартуюць самі аўтамадэ-
лісты, іх спорт нескладаны, толь-
кі законы фізікі перашкаджаюць. 

— Каб паказаць добры вынік, 
трэба сканцэнтравацца, узяць 
сябе ў рукі і не баяцца абганяць 
сапернікаў, — расказвае выха-
ванка Цэнтра тэхнічнай і мас-
тацкай творчасці дзяцей і мола-
дзі Фрунзенскага раёна Мінска 
“Зорка” Ганна Важнік, адзіная 
дзяўчынка сярод удзельнікаў 
спаборніцтва.

Ганна ўжо два гады займа-
ецца радыёкіруемымі  мадэлямі 
і прызнаецца, што з дзяцінст-
ва марыла пра аўтамабілі, таму 

цярпення на пастаян-
ныя трэніроўкі і работу 
з мадэлямі хапае. 

— Калі глядзіш, як 
мадэль рухаецца па 
трасе, у нейкі момант 
падаецца, што яна ля-
ціць без твайго кіра-
вання, гэта цудоўнае 
пачуццё! — лірычна 
разважае дзяўчына. 

А вось 14-гадовы 
Анатоль Карпееў, выха-
ванец Слуцкага цэнтра 
тэхнічнай і прыкладной 
творчасці навучэнцаў, 
удзельнічае ў “Тэхна
Cпорце” з 4 класа, таму 
гэтыя спаборніцтвы для 

яго ўжо пятыя. Хлопец звяртае 
ўвагу на самі мадэлі: 

— З кожным годам мадэлі 
ўсё больш сур’ёзныя. Калі ра-
ней было шмат самаробных, то 
зараз кожны імкнецца набыць 
новыя, больш прасунутыя. І пе-
рамога залежыць ужо не толь-
кі ад майстэрства кіроўцы, але і 
ад стану яго мадэлі, — гаво рыць 
Анатоль. Хлопец, дарэчы, заняў 
3-е месца ў сваім класе мадэ-
лей.

Па выніках спаборніцтва 1-е 
месца ў камандным заліку за-
няла каманда Рэспубліканскага 
цэнтра інавацыйнай і тэхнічнай 
творчасці, 2-е — зборная Мін-
ска, 3-е месца — каманда Го-
мельскай вобласці.

 
Мар’я ЯНКОВІЧ.

yankovich@ng-press.by
Фота аўтара. 

Работа з маладымі 
педагогамі — адзін 
з важных напрамкаў 
дзейнасці Брэсцкай 
гарадской арганізацыі 
Беларускага прафсаюза 
работнікаў адукацыі 
і навукі, на рахунку якой 
шмат цікавых практычных 
мерапрыемстваў, 
накіраваных на 
замацаванне моладзі 
ў сістэме адукацыі, 
дапамогу ў прафесійным 
станаўленні, працоўна-
прававую падтрымку 
і развіццё творчых 
здольнасцей. 

Нядаўна пры падтрымцы ад-
дзела па адукацыі Брэсц-
кага гарвыканкама прай-

шоў ІV Брэсцкі маладзёжны 
форум педагагічных ідэй і рашэн-
няў “Педагагічны фэст”. 45 мала-
дых выхавальнікаў, настаўнікаў 
і педагогаў дадатковай адука-
цыі з працоўным стажам да 2 га-
доў сабраліся ў дзіцячым азда-
раўленчым лагеры “Салют”, што 
ў Кобрынскім раёне, каб у не-
фармальнай абстаноўцы нала-
дзіць сяброўскія і прафесійныя 
зносіны, абмяняцца цікавымі на-
працоўкамі і атрымаць парады 
вопытных калег. Сёлета ў мера-
прыемстве ўдзельнічалі 12 педа-
гогаў з устаноў адукацыі Жабін-
каўшчыны. 

Адкрываючы форум, начальнік 
гарадскога аддзела па адукацыі 
А.М.Наскоў адзначыў, што асноў-
ная задача мерапрыемства — да-
памагчы моладзі пераканацца ў 
правільным прафесійным выба-
ры і стварыць максімальна спры-
яльныя ўмовы для яе прафесійна-

га станаўлення і замацавання ва 
ўстановах адукацыі. Але застацца 
ў прафесіі мала, неабходна стаць 
яшчэ высакакласнымі спецыяліс-
тамі. Дапамагчы ў гэтым — галоў-
ны абавязак вопытных педа гогаў, 
органаў кіравання адукацыяй і 
прафсаюзнай арганізацыі. 

— Форум адыгрывае важную 
ролю ў стымуляванні творчай іні-
цыятывы маладых педагогаў, вы-
яўленні таленавітых настаўнікаў, 
здольных да актыўнай прафесій-
най дзейнасці, прапагандзе су-
часных адукацыйных практык і 
распаўсюджванні інавацыйных 
педагагічных ідэй, — расказа-
ла старшыня Брэсцкага гаркама 
галіновага прафсаюза І.А.Жак.  

Загадчыца кафедры пе-
дагогікі БрДУ імя А.С.Пушкіна 
кандыдат педагагічных навук 
Т.А.Кавальчук засяродзіла ўва-
гу на тэндэнцыях удасканалення 
адукацыйнага працэсу ў сучас- 
най школе. Намеснік дырэкта-
ра па вучэбнай рабоце сярэд-
няй школы № 13 імя В.І.Хована 
А.М.Агеявец падзяліўся вопы-
там выкарыстання элементаў 
ІТ-тэхналогій у краязнаўстве і 
вучэбна-выхаваўчай  дзейнасці. 
Намеснік дырэктара па выха-
ваўчай рабоце сярэдняй школы 
№ 7 Т.У.Балычова гаварыла пра 
шляхі прафесійнага росту мала-
дых педагогаў. Настаўнік геагра-
фіі А.У.Самайловіч з сярэдняй 
школы № 20 імя Героя Савецка-
га Саюза Д.М.Карбышава агучыў 
крытэрыі паспяховасці маладога 
настаўніка. 

У рамках форуму прайшоў 
конкурс “Маладзёжная плынь”, 
які складаўся з двух этапаў. Пад-
час першага ўдзельнікі рыхтавалі 
разнажанравыя відэаролікі на 
тэму “Я педагог, а гэта азначае…” 
працягласцю да 3 мінут, а падчас 
другога этапу — публічныя вы-

ступленні, дзе прэзентавалі ці-
кавыя метады, прыёмы і формы 
работы, якія эфектыўна выкарыс-
тоўваюць на ўроках і пазакласных 
мерапрыемствах, дзяліліся дум-
камі, ідэямі і поглядамі наконт 
спосабаў удасканалення ўласнай 
дзейнасці і адукацыйнага працэ-
су ў цэлым. Адчувалася, што мо-
ладзь любіць выбраную справу, 
займаецца ёй натхнёна і ўсвя-
домлена і кідаць не збіраецца.

Пераможцамі конкурсу сталі 
сацыяльны педагог Алена Ан-
дрэеўна Рак з сярэдняй школы 
№ 3 і настаўнік гісторыі Дзмітрый 
Валянцінавіч  Уснарскі з сярэд-
няй школы № 33. На 2-м мес-
цы — кіраўнік фізічнага выхаван-
ня Яўгенія Вітальеўна Ледаўскіх 
з ясляў-сада № 64 і настаўні-
ца пачатковых класаў Алеся Вя-
чаславаўна Румачык з сярэдняй 
школы № 30 імя Д.Б.Гвішыяні, 
на 3-м месцы — педагог-псіхо-
лаг Ірына Уладзіміраўна Ахры-
мук з гімназіі № 3 і настаўніца 
англій скай мовы Вольга Ула-
дзіміраўна Калінюк з сярэдняй 
школы № 14 імя Я.М.Фаміна. Ін-
шыя педагогі былі адзначаны ў 
пэўных намінацыях.

Шмат цікавага і карысна-
га ўдзельнікі форуму даве-
даліся на прафсаюзным уро-
ку “Разам за бяспечную працу!”, 
арга нізаваным галоўным спе-
цыялістам гаркама галінова-
га прафсаюза Н.П.Андранюк, 
майстар-класах “Выкарыстан-
не крэатыўных метадаў і прыё-
маў для павышэння матывацыі 
да навучання школьнікаў” і “Клас-
ны кіраўнік — ключавая фігура 
выхаваўчага  працэсу”, праве-
дзеных настаўніцамі англій скай 
мовы А.В.Анціпаровіч і В.М.Куіс 
з сярэдняй школы № 37, а такса-
ма настаўніцай гісторыі І.А.Гру-
шавец з сярэдняй школы № 32. 
Даволі пазнавальным атрымаў-
ся трэнінг педагогаў-псіхолагаў 
І.С.Балцянковай і Н.І.Лысовай з 
сярэдняй школы № 23, прысве-
чаны раскрыццю індывідуальнас-
ці маладога педагога.   

Сяргей ГРЫШКЕВІЧ. 
brest@ng-press.by

На Ляхавіччыне падвялі 
вынікі раённага конкурсу 
прафесійнага майстэрства 
“Педагагічны дэбют”. 
Арганізатарамі спаборніцтва, 
якое праводзілася з мэтай 
выяўлення і падтрымкі 
творчых педагогаў першага 
года работы, выступілі 
раённыя аддзелы па 
адукацыі, ідэалагічнай 
рабоце, культуры і па справах 
моладзі і райкам прафсаюза 
работнікаў адукацыі і навукі.  

У конкурсе ўдзельнічалі 12 на-
стаўнікаў і выхавальнікаў. Спа-
борніцтва складалася з двух 

этапаў. Падчас першага, завочнага, 
этапу маладыя педагогі размяшчалі 
электронныя партфоліа на сайтах 
 устаноў адукацыі і рыхтавалі канс-
пекты вучэбных заняткаў па сваіх 
прадметах. Настаўнікі-куратары пра-
дастаўлялі характарыстыкі на кан-
курсантаў і справаздачы пра работу 
з імі на працягу навучальнага года. 

Вочны этап спаборніцтва пра-
ходзіў у форме самапрэзента-

цыі педагогаў “Мае першыя кро-
кі ў прафесію”. Журы ацэньвала 
здольнасць канкурсантаў аналі-
заваць уласны прафесійны вопыт, 
уменне абгрунтоўваць сваю пазі-
цыю і падмацоўваць яе канкрэт-
нымі прыкладамі, валоданне пе-
дагагічнай тэхнікай, арыгінальны і 
творчы падыход.  

Па выніках конкурсу лепшым на-
стаўнікам-куратарам стала Святла-
на Анатольеўна Багдановіч з сярэд-
няй школы № 2 Ляхавіч, а лепшым 
маладым педагогам — настаўнік-дэ-
фектолаг Дар’я Дзмітрыеўна Пішч з 
ЦКРНіР Ляхавіч.

Падзякамі адзначаны выхаваль-
ніца Хрысціна Ігараўна Давідоўская 
з ясляў-сада № 3 Ляхавіч і настаўні-
ца матэматыкі і інфарматыкі Лізаве-
та Алегаўна Вайцаховіч з сярэдняй 
школы № 2 Ляхавіч. 

Раённы конкурс паказаў, што 
ва ўстановах адукацыі Ляхавіччыны 
працуюць таленавітыя і ініцыятыў-
ныя педагогі. 

Святлана МАЛЯР,
метадыст Ляхавіцкага 

раённага вучэбна-
метадычнага кабінета.

Прыйсці, застацца, Прыйсці, застацца, 
стаць прафесіяналам стаць прафесіяналам 

Сёння Нацыянальная бібліятэ-
ка нашай краіны — гэта не толькі 
брэнд нашай сталіцы, уражлівая 
славутасць Мінска, але і найваж-
нейшы адукацыйны і асветніцкі 
цэнтр, скарбніца тысяч кніг, велі-
зарная пляцоўка для ўдзельнікаў 
шматлікіх сустрэч. З вітальным 
словам да навучэнцаў Мінскага 
гарадскога педагагічнага калед-
жа звярнулася першы намеснік 
дырэктара Нацыянальнай біблія-
тэкі Беларусі А.Е.Даўгаполава. 
Яна адзначыла, што без здоль-
насці ўдумліва ўспрымаць напі-
санае ў кнігах педагог не зможа 
прывіць гэтае ўменне сваім выха-
ванцам.

Кажуць, што каб стаць разум-
ным, дастаткова прачытаць 10 кніг, 
але, каб знайсці іх, трэба прачы-
таць тысячы.Такім чынам, навучэн-
цы каледжа, атрымаўшы гэтыя чы-
тацкія білеты, змогуць прачы таць 
тысячы кніг і знайсці тыя 10, якія 
зробяць іх мудрымі выхавальніка-
мі і настаўнікамі, адзначыла прад-
стаўнік Нацыянальнай бібліятэкі.

Над самым уваходам у Нацы-
янальную бібліятэку на 19 мовах 
можна прачытаць фразу з Бібліі, 
выдадзенай у свой час Францыс-
кам Скарынам. На беларускай 
мове яна гучыць так: “Каб быў дас-
каналым Божы чалавек”. А што 

можа дапамагчы яму ў гэтым? Вя-
дома, кніга. Кніга раскажа, дапа-
можа, навучыць! Кніга здольна 
ўдасканальваць веды. Безумоўна, 
самая галоўная кніга, з якой па-
чынаецца шлях чалавека да ведаў, 
шлях да дасканаласці, — гэта Бук-
вар!

Разам з чытацкімі білетамі бу-
дучыя педагогі атрымалі яшчэ 
 адзін падарунак — сустрэчу з ча-
лавекам, які ведае пра буквар усё. 
Намеснік дырэктара Нацыяналь-
най бібліятэкі Беларусі па навуко-
вай рабоце і выдавецкай дзейнас-
ці Аляксандр Суша правёў лекцыю 
“Спачатку Аз ды Букі”, дзякуючы 
якой выкладчыкі і навучэнцы ка-
леджа даведаліся пра 400-ю гісто-
рыю Буквара.

Дырэктар Мінскага гарадско-
га педагагічнага каледжа канды-
дат педагагічных навук Кацярына 
Аляксандраўна Пятруцкая выка-
зала надзею на далейшае плён-
нае супрацоўніцтва галоўнай 
бібліятэкі краіны і педагагічнай 
установы, падзякавала калектыву 
бібліятэкі за сустрэчу з Кнігай і за 
магчымасць дакрануцца да веч-
насці.

Падрыхтавала 
Ала КЛЮЙКО.

kliuiko@ng-press.by

Выдатную традыцыю прывіваюць першакурснікам Мінскага 
гарадскога педагагічнага каледжа. Іх шлях да педагагічнай 
вяршыні пачынаецца са свята чытацкага білета ў бібліятэку. 
А на гэты раз першакурснікам каледжа пашчасціла яшчэ 
больш. Навучэнцы атрымалі чытацкія білеты 
ў Нацыянальную бібліятэку Беларусі.

Чытацкі білет адкрывае светЧытацкі білет адкрывае свет

Каля 50 аматараў тэхнікі сабралася ў Мінску з 16 па 
18 мая. Спаборніцтвы па аўтамадэльным спорце прайшлі  
ў межах ХVII Рэспубліканскай спартакіяды навучэнцаў 
па тэхнічных відах спорту “ТэхнаСпорт”. 

Перашкаджаюць толькі законы фізікіПерашкаджаюць толькі законы фізікі


